
Der Offizial der Wiirzburger Kurie entscheidet den Streit des Klosters
Frauental und Eberhards von Ellrichshausen wegen der Giter und Einkiinfte
des Klosters in Neuses und Igersheim.

Wiirzburg, 1299. Juni 16.!

In nomine domini. Amen. Coram nobis . . officiali curie Herbipolensis con-
paruit procurator . . abbatisse et conventus dominarum in Vrowental ordi-
nis Cysterciensis contra Eberhardum de Elricheshusen libellum offerens infra
scriptum:

Coram vobis domino . . officiali curie Herbipolensis proponit in iure frater
Conradus procurator . . abbatisse et conventus dominarum monasterii in
Frauwental ordinis Cysterciensis nomine earundem dictique monasterii con-
tra Eberhardum de Elricheshusen, quod ipse contra iustitiam occupavit et
detinet occupatos mansos seu redditus infra scriptos cum suis pertinentiis
spectantes iure dominii vel quasi ad monasterium prelibatum et siti sunt in
Nusezze et in Igersheim: Bertoldus Hovelich solvit LX denarios quatuor ca-
seos tres pullos unum scilicet carnisprivialem et duos estivales. Item Wolzo
Rubesame unum maltrum siliginis LX denarios quatuor caseos et similiter
tres pullos. Item G. filius Merkelini LX denarios quatuor caseos et similiter
tres pullos. Item . . dicta Richgart XXX denarios duos caseos unum pul-
lum carnisprivialem et unum estivalem. Item heredes seu pueri Sikelmanni
tantum ut Riggardis. Item Heinricus Gickel octo solidos Hallensium qua-
tuor caseos unum pullum carnisprivialem et duos estivales. Item Conradus
Reizer octo denarios duos pullos. Item Conradus Merze VII denarios. Item
Conradus Langmann sex denarios. Item Sifridus de Harthusen LX denarios
[III caseos unum pullum carnisprivialem duos estivales. Item Irmengart relic-
ta quondam Ludewici quatuor solidos Hallensium duos caseos unum pullum
carnisprivialem II estivales. Item Erenbreht IIII solidos Hallensium et unum
pullum carnisprivialem. Predicta omnia si necesse fuerit oculo demonstran-
tur. Quare petit dictus procurator nomine quo supra, quatenus prefatum
Eberhardum ad restitutionem dictorum bonorum cum fructibus perceptis
ad X libras Hallensium estimatis sententialiter compellatis. Hec dicit salvo
iure addendi minuendi etc. Petit etiam expensas in lite factas et faciendas
astringens se ad ea tantum que sibi sufficiunt.

11299 Juni 16 Entscheidung des Wiirzburger Offizials. 1298 Verhér der Zeugen des
Klosters. 1298 Februar 21 Verhor der Zeugen Eberhards von Ellrichshausen. 1298
Replik des Klosters.

Lite itaque super huiusmodi petitione legittime contestata prestitoque a par-
tibus hinc inde calumpnie iuramento factis positionibus et responsionibus
subsecutis testibus ab utraque parte productis et eorum attestationibus pu-
blicatis exhibitis etiam multis et diversis exceptionibus replicationibus et ra-
tionibus hinc et inde et tandem concluso negotio partibus prefiximus ter-
minum ad diffinitivam sententiam audiendam, cumque in assignato termino
procuratores partium essent in nostra presentia constituti, nos visis auditis
et intellectis attestationibus rationibus et iuribus partis utriusque et super
hiis deliberatione prehabita cum peritis, quia nobis constitit quod . . abbatis-
sa et conventus dominarum in Vrowental ac earum procurator intentionem
suam plene probaverunt, predictum Eberhardum ad restituendum dictis do-
minabus bona sive redditus in libello contentos nec non ad solvendum eis octo
libras Hallensium pro expensis in lite factis, quas dictus procurator iuramento
suo taxatione nostra premissa docuit se fecisse, condempnamus per diffini-
tivam sententiam in hiis scriptis sigillo curie Herbipolensis in testimonium
roboratis.

Lata est hec sententia anno domini MCC nonagesimo VIIIL.2, feria tertia
post octavam penthecostes, presentibus domino Andrea de Gundolvingen
archidiacono, domino Hermanno de Liebesperg, domino Wolframo de Lynach,
domino Alberto de Wilnowe® canonicis ecclesie Herbipolensis, domino . .
abbate de Brunnebach, magistro Conrado de Fuhtewang, magistro Alberto de
Bopphingen, magistro Gotschalko advocatis, Heinrico de sancta Katharina,
Gotfrido tabellione, Conrado de Crutheim ac aliis quam pluribus fide dignis
ad hoc vocatis testibus et rogatis.

Textabdruck folgt dem Original.
Abhangendes Siegel des Wiirzburger Hofs, s. WUB, Bd. IX, S. 299, Nr. 3887.

2An dieser Zahl ist mit anderer Tinte und wie es scheint, von anderer Hand eine (bei
genauer Untersuchung deutlich erkennbare) Korrektur vorgenommen worden, die aus
VIIII durch Ansetzen eines abwérts gehenden Hakens an die dritte I eine VIII zu
machen bezweckte, veranlasst wohl durch das Datum des nachfolgenden Verhors der
Zeugen des Beklagten. Allein da die Replik des Klosters zeitlich nach diesem Zeugen-
verhor von 1298 Febr. 21 anzusetzen ist und dort ein Termin auf Freitag nach Kyliani
= Juli 11 bestimmt ist, so kann das Urteil nicht mehr im Juni 1298, muss vielmehr
im Juni 1299 gesprochen worden sein.

3 Altweilnau, Weilrod, HG.

